
Íslenska nútímastafrófið með viðauka: 
 

a, á, b, c, d, ð, e, é, f, g, h, i, í, j, k, l, m, n, o, ó, p, q, r, s, t, u, ú, v, w, x, y, ý, z, þ, æ, ö  
 

  

Í grein Baldurs Jónssonar „Um röðun þjóðskrár“ (Málfregnir 1987,1:4–7) er fjallað um röðun 

nafna í þjóðskrá. Þar segir: „Íslenska stafrófið ber að leggja til grundvallar. Í því eru 32 stafir í 

venjubundinni röð.“ Nöfn geta haft að geyma erlenda stafi, m.a. c, q, w og z. Því var í 

greininni einnig leiðbeint um röð þeirra gagnvart stöfum íslenska stafrófsins.  

 

Í íslenska staðlinum ÍST 130:2004 er tilgreint „íslenskt nútímastafróf“ með 36 stöfum en því 

fylgir þessi athugasemd: „Ofangreint stafróf er stundum nefnt íslenskt nútímastafróf með 

viðauka, þar sem viðaukinn er stafirnir c, q, w og z.“  Ef viðaukinn er undanskilinn hefur 

íslenska stafrófið sem sé 32 stafi en ekki 36. 
 

 

Stafmerki 
 

Stafir eru ýmist ómerktir (a) eða merktir (ä). Yfirlit um stafmerki og almenna forsögn um 

röðun merktra stafa er að finna í alþjóðlega staðlinum ISO/IEC 14651. Mörg stafmerki ásamt 

íslenskum heitum má sjá í Íslenskum táknaheitum (2003). Stafmerki geta verið yfirsett (ô Ť 

à), undirsett (ḙ Ļ ţ) og (hliðsett ŉ Ľ ť) og fleiri en eitt merki geta fylgt tilteknum staf, t.d. yfir- 

og undirsett merki í senn (ặ). Stafir geta verið strikaðir (Ł Ŧ) og strípaðir (ı) og til eru 

staflímingar (ĳ œ).  

Lágstafur raðast á undan hástaf 
 

a A á Á o.s.frv. (sjá ÍST 130:2004, kafla 4.3.1). 
 

Íslenskir fornstafir 
 

Íslensku fornstafirnir ę ę ́ǽ ø ǿ œ ǫ ǫ́ eru notaðir til að tákna sérhljóð íslensks fornmáls með 

samræmdri stafsetningu en eru ekki notaðir í nútímamáli. Ǫ́ er raðað með á, ę er raðað með e, 

ǽ/ę/́ǿ/œ er raðað með æ, ǫ/ø er raðað með ö (sjá ÍST 130:2004, Viðauka C). 

 

 

Röð annarra merktra bókstafa  
 

Ath. 1: Merktu stafirnir á é í ó ö ú ý, límingurinn æ og sérstafirnir ð og þ eru grunnstafir í 

íslenska stafrófinu og er raðað sérstaklega.  

 

Ath. 2: Íslenskum fornstöfum er raðað inn í íslenska stafrófið eftir sérstökum reglum sem lýst 

er hér á undan.  

 

Aðrir merktir bókstafir raðast með bókstöfum íslenska stafrófsins og er þar raðað innbyrðis, ef 

þörf krefur, eftir staðlinum ISO/IEC 14651, sbr. ÍST 130:2004, kafla 4.3.1.  

  

 

 

Röðunarforsögn 
  
Bókstöfum utan íslenska stafrófsins skal raða með íslensku stöfunum. Ef orð, nöfn eða annað 

sem á að raða er eins að öðru leyti skal raða merktum stöfum innbyrðis undir hverjum 

grunnstaf eins og fram kemur í listanum hér fyrir neðan.  

